
Transcription du poeme

TexteEn attendant celle que tant desire
Sans que nul bien ne me pourroit suffire
Doulx penser est mon seul allegement

Et neantmoins soubz ce doulx pensement
En soubzriant presques tousjours souspire
Sa grand doulceur si tresfort mon cueur tire
Que je ne scay que faire ne que dire

Fors que passer mon dueil secrettement

En attendant.

Le departir d’elle m’est grief martyre

Et tant plus va avant tant plus j’empire

Le mal que j’ay pour son eslongnement
Mais non pourtant me fault tout simplement
Soubz triste cueur faire semblant de rire

En attendant.

